
 

 

 

 

Б О С Н А  И  Х Е Р Ц Е Г О В И Н А  

Б р ч к о  д и с т р и к т  Б о с н е  и  Х е р ц е г о в и н е  

ФОНД ЗДРАВСТВЕНОГ ОСИГУРАЊА 

 

B O S N A  I  H E R C E G O V I N A  

B r č k o  d i s t r i k t  B o s n e  i  H e r c e g o v i n e  

FOND ZDRAVSTVENOG OSIGURANJA 
Вука С. Караџића 4, 76100 Брчко дистрикт БиХ, тел. +387 49 211 102; 216 344, факс 215 116, ИБ 4600222830003:  

Vuka S. Karadžića 4, 76100 Brčko distrikt BiH, tel. +387 49 211 102; 216 344, faks 215 116, IB 4600222830003:  
web: www.fzobrcko.ba, e-mail: fzobrcko1@teol.net,  

 

Broj: 015-180/8-1/25 

Brčko, 08.01.2025. godine        

 

Na osnovu člana 18 stav (1) tačke a) i n) Statuta Fonda zdravstvenog osiguranja Brčko distrikta BiH, 

(„Službeni glasnik Brčko distrikta BiH“, broj: 17/07, 1/08, 3/15, 7/15, 41/16, 42/17, 50/18 i 23/20)  i 

člana 21a. stav (2) Zakona o zaštiti ličnih podataka („Službeni glasnik Bosne i Hercegovine“, broj: 

49/06 i 76/11), direktor Fonda zdravstvenog osiguranja Brčko distrikta BiH, donosi 

 

 

ODLUKU 

o uspostavi i načinu korištenja video nadzora u  

Fondu zdravstvenog osiguranja Brčko distrikta BiH  

 

 

Član 1. 

Ovom Odlukom uspostavlja se sistem video nadzora u Fondu zdravstvenog osiguranja Brčko distrikta BiH 

(u daljem tekstu: Fond), definira njegova svrha i opravdanost, te utvrđuju pravila prikupljanja, obrade, 

načina korištenja i davanja prikupljenih podataka zajedno sa načinom i rokovima čuvanja istih.  

 

Član 2. 

(1)     Video nadzor se provodi u svrhu zaštite sigurnosti radnika Fondа, nezaposlenih lica koja su korisnici 

usluga Fonda, te drugih posjetilaca. 

(2)     Pored svrhe iz stava (1) ovog člana video nadzor se uspostavlja i koristi se za sprečavanje, 

onemogućavanje, a po potrebi i istraživanje sigurosnih incidenata, mogućih opasnosti ili neovlaštenih 

fizičkih ulazaka, uključujuči neovlaštene pristupe osiguranim prostorijama i IT infrastrukturi, te 

sprečavanje, otkrivanje i istraživanje slučajeva krađe, uništenja i oštećenja opreme ili imovine u vlasništvu 

Fonda. 

 

Član 3. 

(1) Sistem video nadzora može se upotrebljavati samo u skladu sa svrhom propisanom ovom Odlukom. 

(2)      Podaci prikupljeni sistemom video nadzora ne smiju se koristiti suprotno Zakonu o zaštiti ličnih 

podataka. 

 

Član 4. 

(1)    Video nadzor obuhvata snimanje i pohranjivanje vizuelnih zapisa. 

(2)    Službeni ulaz i hodnici Fonda su pokriveni nadzorom video sistema, na način da nisu obuhvaćena 

ulazna vrata u kancelarije niti radni stolovi u šalter sali, kao i javne površine i susjedni objekti kod vanjskih 

kamera. 

(3)     Sistem video nadzora obuhvata 6 unutrašnjih i 5 vanjskih kamera i uređaje za pohranu video zapisa i  

arhiviranje video zapisa. 

Član 5. 

Radnici Fonda, nezaposlena lica koja su korisnici usluga Fonda i drugi posjetioci obavješteni su o vršenju 

video nadzora putem jasno vidljivih obavještenja: „Objekat je pod videonadzorom“ koja su postavljena na 

ulazu u objekat u kojem je uspostavljen video nadzor, sa kontakt podacima putem kojih se mogu dobiti 

pojedinosti o istom. 

Član 6. 

(1) Uređaji za snimanje nalaze se u prostorijama Fonda. 

(2) Sistem video nadzora povezan je na monitoring stranicu smještenu u nadzornom centru na ulazu u 

prostorijama info pulta. 

(3) Direktor i  druga lica po ovlaštenju direktora imaju mogućnost uvida u sistem video nadzora putem 

monitoring stanice koja je instalirana na njihovim računarima. 

 

Član 7. 

Snimke nastale korištenjem video nadzora se pohranjuju na snimaču, te se iste automatski brišu po proteku 

pet dana (po popuni kapaciteta memorije) od dana nastanka snimka. 

 

Član 8. 

(1) Radnici raspoređeni na radno mjesto portir imaju mogućnosti uvida u sistem video nadzora putem   

monitoring stanice koja je smještena u prostorijama info pulta samo za trenutne snimke kamera postavljenih 

u sjedištu Fonda. 

(2) Pravo pristupa pohranjenim snimcima u roku prije njihovog brisanja ima direktor, Šef Službe pravnih 

i opštih poslova, Referent za statistiku i održavanje informacionih sisitema i druga lica po ovlaštenju 

direktora. 

(3) Zaštita od neovlašćenog pristupa snimcima uspostavljena je na način da je za pristup istima potrebna 

posebna šifra koju posjeduju samo lica iz stava (2) ovog člana i koja se čuva u zatvorenoj koverti, u 

zaključanom ormaru za čije čuvanje je odgovoran Referent za statistiku i održavanje informacionih 

sisitema. 

 

Član 9. 

Pristup video nadzoru, odnosno pohranjenim snimcima može se omogućiti ovlaštenim policijskim  

agencijama i ministarstvima unutrašnjih poslova u slučaju incidentnih situacija ukoliko su ispunjeni sljedeći 

uslovi: 

a) da se desila incidentna situacija vezana za ugrožavanje sigurnosti imovine i ljudi; 

b) da je nadležni policijski organ podnio pismeni zahtjev za omogućavanje pristupa video zapisima sa 

jasno određenim vremenskim razdobljem za koje se traži pristup video zapisima; 

c) da u arhivi snimljenog materijala postoji video snimak u traženom vremenskom razdoblju. 

 

Član 10. 

Odluka o uspostavi i načinu korištenja video nadzora u Fondu stupa na snagu danom donošenja i bit će 

objavljena na web stranici Fonda. 

 

 

DOSTAVITI:                                    

1. Direktoru Fonda         

2. Šefovima Službi Fonda (x3)                        

3. Referent za statistiku i održ. info. sist. 

4. Portir (2x) 

5. Interni kontrolor DIREKTOR 

6. Web 

7. Arhiva                                                                              Radomir Nikolić, dipl. pravnik, s.r. 


